
47 litros de media grazas á 
calidade das forraxes e ao 
benestar animal
Moisés Vispalia e Juan José Pernas desvélannos nesta reportaxe os 
piares nos que asentan a súa gandería, unha sociedade que apostou hai 
máis de dez anos polo muxido robotizado e que destaca pola súa alta 
produtividade. Ambos os gandeiros apóianse nun amplo equipo
asesor para mellorar cada día, aínda máis se cabe, o confort das súas vacas 
e a dixeribilidade das súas racións.

2011 cun total de 115 vacas”, lembra 
Moisés Vispalia, propietario actual da 
sociedade xunto a Juan José Pernas, 
Nuria Vispalia e David Vispalia.

Desde ese momento seguiron su-
mando en número de animais e actual-
mente manteñen unhas 300 cabezas, 
das que están muxindo unhas 155 va-
cas. Ademais, sumaron un robot máis 
ao negocio e teñen dous empregados, 
os irmáns Santiago e Cristina Chao.

O rabaño está dividido en dúas 
localizacións. Por unha banda, na 
nave máis grande e máis nova, crea-
da coa constitución da sociedade, 
manteñen todas as vacas en muxi-
dura, as secas, as próximas ao parto 
e as xatiñas acabadas de nacer. Por 
outra, o resto da recría está nun es-
tablo pertencente a unha das gan-
derías orixinais, a dous quilómetros  
da principal.

SAT AS PANDAS. VILALBA (LUGO)

Todo se remonta ao ano 2008, 
cando os propietarios de catro 
ganderías próximas, satura-

dos de traballo, creron que xuntar 
esforzos sería unha boa solución 
para todas as súas preocupacións. 
Así se creou SAT As Pandas.

“Construímos unha instalación nova 
para as vacas en produción, aposta-
mos polo muxido robotizado con dous 
robots e comezamos a traballar en 

Localización: Vilalba (Lugo)
Propietarios: Juan José Pernas, Moisés 
Vispalia, Nuria Vispalia e David Vispalia
N.º total de animais: 300
Vacas en muxidura: 155
Media de produción: 47 l/vaca/día
Porcentaxe de graxa: 3,88 %
Porcentaxe de proteína: 3,28 %
RCS: 180.000 cél./ml
Cualificación morfolóxica: 79 puntos
Superficie agrícola: 140 ha
Venda do leite: Entrepinares

Juan José Pernas e Moisés Vispalia, 
dous dos socios de SAT As Pandas

En Vaca.tv

UNHA VIDA CON MOITO CONFORT
As vacas de SAT As Pandas teñen acceso a 165 cu-
bículos con camas de area, “un material que é o 
mellor para o descanso das vacas, están supercó-
modas e súperlimpas”, destaca Moisés. Engade que 
se hixienizan “todos os días unha vez. Pasámoslles 
unha grade para airealas e renovamos a area cada 
10 días, cando vemos que lles fai falta”, di o gan-
deiro.

Na nave da recría os cubículos que utilizan as xo-
vencas xa inseminadas teñen colchoneta de goma e 
unha mestura de serradura con carbonato cálcico e 
as secas teñen camas de palla, que se acondicionan 
dúas veces por semana. 

Os comedeiros son de aceiro inoxidable en am-
bos os establos, ao igual que os bebedoiros, de fácil 
volteo, “para unha limpeza máis cómoda”, apunta 
Vispalia. “A comida neste tipo de comedeiros man-
tense máis fresca e límpanse moi ben. Ademais, te-
ñen cepillos para rascarse cando queren”.

En canto á ventilación, o gandeiro vilalbés re-
coñece que “o establo é bastante aireado, porque 
podemos abrir as portas e os laterais, pero hai días 
no verán nos que aperta bastante a calor. Temos xa 
uns ventiladores, pero imos poñer algún máis”. 

 MOISÉS VISPALIA: “PARA NÓS O CONFORT 
DAS VACAS É MOI IMPORTANTE, QUE 
TEÑAN BOAS CAMAS, AMPLAS E LIMPAS, E 
CORREDORES ESPAZOSOS”

As produtoras descansan en camas de area

Acondicionan as camas todos os días cunha 
grade e cámbianas cada 10 días

www.schaffer-iberica.com

Tel. (+34) 985 634 238
Schäffer Ibérica  •  info@schaffer-iberica.com

Alta Calidad Alemana Asegurada!

En
tre

ga
 M

at
ov

a

CAZO 
DISTRIBUIDOR 

FORRAJE

NOVEDAD

NOVEDAD
CAZO UNIFEED

vp029_naGranxa_asPandas_galego_SABE.indd   57 25/2/22   10:58



58 | Vaca Pinta n.º 29 | 02.2022

N A  G R A N X A

OS SEGREDOS DA ALTA PRODUCIÓN
Con todos estes coidados, as produ-
toras de As Pandas están conseguin-
do unhas cifras de produción sobre-
salientes: a media por vaca e día é 
de 47 litros. 

Ao preguntarlle polos motivos 
destes resultados, Moisés Vispalia 
respóndenos que unha das claves 
para alcanzar esta media é o benes-
tar. “Para nós o confort das vacas é 
moi importante, que teñan boas ca-
mas, amplas e limpas, e corredores 
espazosos, para que teñan facilidade 
para desprazarse polo establo”.

O outro dos puntos fortes é a ali-
mentación. “Tratamos de conseguir 
moi boas forraxes, de herba moi di-
xerible e con moita proteína. Nótase 
cando lles subministras un silo que 
ten moita proteína, a produción au-
menta. Non hai nada que a substitúa. 
Se podes ter un 19 % de proteína, 
non teñas un 15 %, evidentemente”.

RACIÓNS E LOTES 
Para as vacas en produción fan unha 
ración dúas veces ao día, pola mañá e 
á noite, “para que estea máis fresca”, 
puntualiza Moisés, outra para as secas 
e unha terceira para as xovencas. 

 M. V.: “TRATAMOS DE CONSEGUIR 
MOI BOAS FORRAXES, DE HERBA 
MOI DIXERIBLE E CON MOITA 
PROTEÍNA”

Elaboran cada día tres racións no carro para tres lotes: vacas en muxidura, 
secas e próximas ao parto e xovencas a partir dos seis meses

Para o silo de herba, o ano pasado fixeron 
tres cortas cun 17 % de proteína

ÁNGEL ÁVILA

Asesor de granxas de leite en Galicia  
e o occidente de Asturias

“BUSCAMOS UNHA ALTÍSIMA DIXERIBILIDADE 
NO COMEDEIRO PARA QUE AS VACAS 
ASISTAN AO ROBOT, ASÍ NON TEMOS 
MOITOS ATRASOS”

Como xurdiu a relación con esta explotación?

Empecei a asesorar SAT As Pandas en xaneiro de 
2017, é dicir, levo uns catro anos.

Puxéronse en contacto comigo porque tiñan proble-
mas no parto e no posparto, sobre todo de calleiras 
de posparto. 

O problema solucionouse cambiando a ración das 
secas e mellorando a inxestión de auga. O que 
facemos agora é quentar a auga das vacas secas. 

En que aspectos da granxa asesora os gandeiros 
de SAT As Pandas? 

Asesóroos en nutrición para obter a máxima produ-
ción de leite e de sólidos, tanto de graxa como de 
proteína. 

Estamos intentando ter moita durabilidade nas 
vacas, é dicir, que nos duren moitos anos. Para 
iso, teñen unha granxa con moito confort animal, 
con moito benestar e eu asesoro na produción de 
forraxes. 

Perseguimos conseguir forraxes de altísima dixeribi-
lidade. Desde hai dous ou tres anos estamos a picar 
o millo un pouco máis longo, de 2,2 cm, e consegui-
mos mellorar esa dixeribilidade.

En canto ás secas, estamos tentando non ter pro-
blemas de posparto e a ración é moi básica: herba 
seca, penso e unha melaza baixa en potasio para 
incrementar a inxestión.

Como adaptou o seu asesoramento a esta granxa 
robotizada con tres máquinas e tres lotes de 
produtoras? 

Nun primeiro robot temos as vacas de primeiro 
parto; no segundo, vacas de segundo, terceiro ou 
cuarto parto, e no terceiro mantemos as vacas de 
altísimo fluxo, que están a facer hoxe unha media 
de 4,2 muxidos e teñen unha produción media de 
60 litros.

Manexamos eses tres lotes de distinta maneira e as 
táboas de alimentación tamén son diferentes, tanto 
en primíparas como en multíparas.

En primíparas, preparamos unha alimentación ata os 
100 días por días de leite e, a partir dos 100 días, por 
produción. As vacas de leite programámolas ata os 60 
días por días de leite e, a partir de aí, por produción.

Ademais, buscamos unha altísima dixeribilidade no 
comedeiro para que as vacas asistan ao robot, así 
non temos moitos atrasos.

Cales son os puntos fortes para conseguir a 
eficiencia produtiva que buscan?  

Nestes catro anos pasamos duns 44 litros de produ-
ción, con 3,68 % de graxa e 3,26 % de proteína, a uns 
47 litros, con 3,88 % de graxa e 3,28 % de proteína, é 
dicir, subimos tanto en litros como en sólidos.

A eficiencia que temos conséguese sempre coas 
forraxes, de altísima dixeribilidade. Para o silo de 
herba, o ano pasado fixemos tres cortas cun 17 % de 
proteína e cunha dixeribilidade ás 30 horas do  
72 %, cando a media da maioría das ganderías é do 
55 %. Esta é a auténtica razón de por que estes gan-
deiros teñen unha grande eficiencia, non só polo 
benestar animal e polo seu gran manexo senón 
porque teñen unha comida altamente dixerible. As 
vacas aproveitan todo.

vp029_naGranxa_asPandas_galego_SABE.indd   58 1/3/22   22:35



¡Nunca hubo un producto como este! ¡Bluemax Premium es el 
primer y único producto de higiene de la ubre en la industria 
lechera basado en dióxido de cloro listo para usar en pre y 
post ordeño sin necesidad de mezclar!

Sellador  acondicionador de la piel de los pezones con 
dióxido de cloro listo para usar

Rápida desinfección natural y barrera física 
entre ordeños

Espuma limpiadora pre-ordeño de calidad superior con gran 
capacidad acondicionadora de la piel de los pezones y excelente 
capacidad espumante

El sellador definitivo para el mejor 
acondicionamiento de la piel del pezón

Cl2

Cl2
Cl2

Cl2

Cl2

Cl2
Cl2

Cl2

Cl2

Cl2

Cl2

Cl2

Cl2
Cl2

Premium

D Control

Barrier

B Clean

Xtrem

PROMOCIÓN

OFERTA EXCEPCIONAL

4+1, COMPRA 4 GARRAFAS Y OBTEN 1 DE REGALO*

Promoción válida hasta el 30 de Junio de 2022

Oferta disponible exclusivamente en España entre los distribuidores oficiales BouMatic, para todos los pedidos de los productos BlueMAX, Gladiator Barrier, Gladiator RTU, Udder Spray, Udder Dip, y Hexi Dip 
Supreme (20kg, 60kg, y 200/220 kg) aprobados entre el 1 de Febrero y el 30 de Junio de 2022. Para obtener más información, contacte con su distribuidor BouMatic.

Frior S.L.
 Pol. Industrial Pedrapartida, parcela 17, 15316 Coirós 

981 77 45 00

Rúa da Feira 13, 15680 Ordes  
981 68 21 95  

frior@frior.com

LA MEJOR HIGIENE DE UBRE 

CON LA FAMILA BLUEMAX

FRIOR S.L.
Pol. Industrial Pedrapartida  

parcela 17
Coirós, A Coruña 15316

981 774 500 Mov .: 616 029 988 
www.frior.es

Grupanor - Cercampo S.A
Azufre 4

Torrejón de Ardoz 
Madrid 28850

91 656 17 48   Mov .:  609 277 617 
pedrojdiaz@grupacer.com

A ración das produtoras componse 
de 20 kg de silo de herba, 18 kg de 
silo de millo, 14 kg de penso  –7 kg 
no presebe e 7 kg no robot– e 0,8 kg 
de palla picada.

Están divididas en tres lotes en 
función da idade e da súa relación 
cos robots: “Nun lote están as xoven-
cas; noutro, as adultas, e no terceiro 
metemos aquelas vacas con máis ac-
ceso ao robot, aquelas que van me-
llor e producen máis”.

As secas, que están noutro lote, 
comen 7,5 kg de herba seca “da me-
llor calidade –sinala Moisés–”, 4 kg 
de penso e 0,5 kg de melaza líquida. 
“Cando vemos que non nos chega a 
herba, mesturámoslles palla picada 
de Castela”. Aliméntanse con esta ra-
ción tamén as xovencas próximas ao 
parto, que están nun lote separadas 
das secas para que non haxa com-
petencias.

Ademais das racións das vacas en 
muxidura e das secas e próximas ao 
parto elaboran unha terceira ración 
no carro para as xovencas a partir dos 
seis ou sete meses, composta de herba 
seca, silo de millo e un pouco de pen-
so. Varían as proporcións en función 
da calidade e da cantidade das forra-
xes que teñan a disposición. 

As xatas toman leite das vacas durante cinco ou seis días, como mínimo

O lote de seis a dez meses ten acceso a un patio exterior

 M. V.:  “TENTAMOS QUE OS 
ANIMAIS TEÑAN A ALTURA E A 
CAPACIDADE IDÓNEAS PARA 
INSEMINALOS”

JESÚS FIALLEGA
Servizo de Podoloxía de Seragro SCG

“AO REALIZAR UN RECORTE PREVENTI-
VO, CONSEGUIMOS UNHA REPARTICIÓN 
DE PESOS EQUILIBRADA E MINIMIZAMOS 
FUTURAS LESIÓNS”

En que consiste o seu asesoramento en SAT 
As Pandas?

Enfoco o meu traballo no benestar animal e en 
darlles unha boa formación podal aos gandeiros. 

Ofrezo a miña experiencia en calquera aspecto 
que afecte á saúde podal (instalacións, manexo 
etc.).

Cando empezou a traballar con eles e por que?

Estou con eles desde o principio, desde que 
montaron a nave. Xa traballabamos xuntos antes, 
cando estaban separados, e seguiron confiando 
en min.

Que recomendacións lles dás para ter unha 
boa saúde nas patas? 

Recomendo facer unha revisión periódica cada 
seis meses de todas as vacas adultas e revisar 
a todas as coxas que aparezan no medio dese 

período canto antes, así como ter unha boa rutina 
de baños, un bo encamado dos cubículos e unha 
hixiene de patios apropiada.

Como é de importante a prevención no voso 
sistema de traballo?

A prevención é a base do noso traballo. Ao realizar 
un recorte preventivo, conseguimos unha repartición 
de pesos equilibrada e minimizamos futuras lesións. 
Isto permítenos concretar unha avaliación do estado 
xeral dos animais e poder ofrecer recomendacións 
adecuadas. 

É diferente o traballo nas granxas robotizadas?

Non, no que se refire á podoloxía non inflúen os 
robots. Coa prevención é suficiente. 

Estades centrados en mellorar algún aspecto en 
concreto de cara ao futuro?

Nesta granxa o ano pasado revisáronse 240 vacas, 
cun 17 % de úlceras, un 10 % de liña branca e un  
3 % de dermatite.

De cara ao futuro sempre se pode mellorar e lograr 
que estas cifras sexan aínda máis baixas. Nesta 
materia a axuda do gandeiro é fundamental, o seu 
manexo é o noso complemento. 

MARGARITA PENELAS
Servizo de Calidade de Leite de Seragro SCG

“CO SECADO SELECTIVO REDUCIMOS O USO 
DE ANTIMICROBIANOS, O QUE REPORTA 
BENEFICIOS ECONÓMICOS, E ADAPTÁMO-
NOS Á LEXISLACIÓN VIXENTE. SÉCASE CON 
ANTIBIÓTICO UNHA VACA DE CADA DEZ, OU 
MESMO MENOS”

En que consiste o seu asesoramento  
en SAT As Pandas?

A andadura nesta granxa comezou en 2011, pero xa 
levabamos traballando con algúns dos socios desde 
moito antes.

Un dos nosos obxectivos fundamentais foi traballar 
con vistas ao muxido robotizado, nun contexto no 
que existían moi poucos robots instalados en Galicia. 
O maior reto foi adaptar as vacas dun sistema de 
muxido convencional ao sistema robotizado e tiñamos 
que ter en conta os contextos individuais, é dicir, as 
características das explotacións que conformaban a 
futura sociedade. Traballamos antes de xuntar as vacas 
nunha moi boa adaptación, fundamentada non tanto 
na microbioloxía da mamite senón na muxibilidade, é 
dicir, na capacidade da vaca para adaptarse a un sistema 
de muxido robotizado e de ter elevados fluxos de leite, 
con ausencia de problemas. 

Unha vez establecido isto, os nosos protocolos de tra-
ballo orientáronse sempre a traballar na prevención de 
cara ao futuro, de cara ao que o sector iría demandando. 

Sempre contrastamos datos de tres fontes. A primeira é 
o control leiteiro, a segunda son os datos que nos pro-
porciona o robot, en canto a condutividade, e a terceira 
son os rexistros informáticos cos que traballamos en 
Seragro, nos que temos o histórico de mamite de todos 
os animais, análises microbiolóxicas do leite mamítico e 
todas as datas do secado, porque neste establo conta-
mos co servizo de reprodución tamén de Seragro. 

Con todo isto, establecemos que a periodicidade das 
visitas sería semanal ou quincenal e contando cos 
datos das tres fontes é como elaboramos unha listaxe 
de animais a revisar, listaxe que se lle proporciona ao 
gandeiro previamente á visita.

Que protocolo lles recomendas para ter unha boa 
calidade de leite nesta granxa?

Para buscarlles solución aos problemas causantes da 
mamite analizamos a granxa desde múltiples ámbitos: 
clínica, alimentación, microbioloxía..., porque é unha 
enfermidade multifactorial.

O protocolo que recomendamos parte de traballar con 
moita información das tres fontes que xa comentamos. 
A maiores tamén temos en conta os controis microbio-
lóxicos da alimentación, auga de bebida, as patoloxías 
concomitantes e protocolos de vacinación, tanto de 
mamite como de enfermidades de produción, por 
exemplo, de respiratorio ou de enterotoxemias. 

Abarcando todos eses puntos, a maiores do manexo, 
conseguimos ter unha moi boa saúde de ubre na 
explotación, pero sempre enfocando a mamite desde 
un punto de vista multifactorial. 

Lote de xovencas no establo máis antigo

Como vos axudan os datos dos robots á hora de 
detectar problemas? 

Os datos que nos proporciona o robot son importantísi-
mos. Cos datos das nosas visitas e das de control leiteiro 
obtemos unha información moi valiosa, pero os datos 
de condutividade que nos proporciona o robot, os seus 
informes de saúde, dannos unha visión do presente 
na granxa, día a día e minuto a minuto. Teñen unha 
alta sensibilidade, que nós, como técnicos, temos que 
corroborar, é dicir, a informática está para axudarnos, 
pero a parte humana ten que comprobar e analizar 
todos os datos.

Que incidencia de mamites teñen nesta gandería?

A bibliografía dinos que debemos traballar con índices 
de mamite clínica por debaixo do 5 %. É certo que non 
se considera a mamite subclínica, pero nós temos en 
conta todo, para nós mamite é todo, clínica e subclínica. 
Movémonos moi por debaixo desas porcentaxes. Aínda  
valorando a mamite clínica e a subclínica, estamos 
falando dunha porcentaxe dun 2 ou 2,5 %.

Por que recomendou o secado selectivo  
nesta granxa?

Por un lado, tiñamos un status sanitario moi bo para 
tomar esa decisión e, polo outro, era moi interesante 
economicamente.

Realízase un secado abrupto, simplemente temos 
separadas as vacas un máximo de 48-72 horas nunha 
parideira cunha ración de vacas secas para que diminúa 
aínda máis a cantidade de leite. Este manexo non 
sería necesario, pero nós facémolo así para controlar o 
animal, sobre todo se se trata dunha vaca problemática 
na lactación. 

Utilizamos a análise microbiolóxica ou a información 
que teñamos para aplicar secado ou non aplicalo. 

Nesta explotación, como o status sanitario era moi bo, o 
filtro establecémolo intentando que o 90 % dos animais 
levasen selador intramamario. 

Tamén traballamos con antibiograma, é dicir, as mos-
tras da análise microbiolóxica que enviamos ao Ligal 
sempre nos proporcionan un panel de sensibilidades 
ou resistencias do xerme causante da mamite. Polo 
tanto, sabemos con moita seguridade que antibiótico 
empregar, tanto en secado como en lactación.

Atreveríame a dicir que aquí só se seca con antibiótico 
unha de cada dez vacas, ou incluso menos. 

Que beneficios lles achega esta técnica?

O secado selectivo ten innumerables beneficios. Por 
un lado, desde o punto de vista económico, reducimos 
o uso de antimicrobianos na explotación; polo outro, 
adaptámonos á lexislación vixente e, por último, reduci-
mos o risco de inhibidores no leite, co cal non estamos 
preocupados pola súa presenza en vacas paridas. 

O secado selectivo obríganos a ser máis eficientes no 
traballo diario e a implantar protocolos de manexo 
moito máis exhaustivos, porque queremos secar 
animais sans. 

En SAT As Pandas levamos traballando co secado 
selectivo máis de seis anos. Nos últimos tres tivemos 
simplemente dous casos de mamite no secado. Fun-
ciona moi ben. No contexto actual de redución do uso 
de antibióticos é necesario e obrigatorio, temos unhas 
producións elevadísimas e nunca tivemos problemas á 
hora de empregalo.  

 O BO ESTADO SANITARIO DOS 
ANIMAIS AXUDOULLES HAI 
SEIS ANOS A APOSTAR POLO 
SECADO SELECTIVO

RECRÍA, DESDE O NACEMENTO  
Á INSEMINACIÓN
As becerras nacen na nave máis 
nova en varias parideiras acondi-
cionadas e instálanse os primeiros 
10 días en boxes individuais. “O pri-
meiro día dámoslles o costro o máis 
rápido posible, incluso algunhas xa 
o maman da nai nas propias pari-
deiras, e despois xa as levamos para 
os boxes, onde toman leite das vacas 
durante, mínimo, cinco ou seis días. 
A partir de aquí, pasamos a darlles 
leite en po ata os nove ou dez días”, 
explica Moisés.

Pasado este tempo, pasan á ama-
mantadora ata os 80 días máis ou 
menos, “que se fai a desteta. Aquí co-
mezan a comer tamén penso de re-
cría e teñen a disposición herba seca 
e auga”, conta o gandeiro.

Ao saír da nodriza distribúense en 
diversos lotes por idade, xa no establo 
que está a dous quilómetros: “De tres 
a seis meses, de seis a dez e de dez a 
trece, nos que teñen cama quente de 
palla. Despois, pasan a un lote con cu-
bículos onde as inseminamos e, cando 
teñen seis meses ou sete de preñez, 
volven á explotación principal para 
parir e entrar na produción”.

 M. V.: “AO ALIVIAR O 
TRABALLO DOS ROBOTS, AO 
NON TELOS SATURADOS, 
PASAMOS DE ESTAR EN 
2,7 MUXIDOS DE MEDIA A 
ALCANZAR OS 3,4, MESMO 
ALGÚN DÍA OS 3,5”

TRES ROBOTS E UNHA MEDIA  
DE 3,5 MUXIDOS 
Precisamente, para a produción, de-
cantáronse xa no momento de crear 
a SAT polo muxido robotizado e ins-
talaron dous robots. “Naqueles anos 
non estaba moito de moda, pero nós 
vímoslles moitas vantaxes. Efectiva-
mente, o muxido é sempre igual, non 
hai discusión entre se o fas mellor 
ou peor, porque o fan as máquinas; 
o número de muxidos aumenta, se 
non o tes moi saturado, e, polo tanto, 
tamén incrementas a produción”, re-
sume Moisés.

Lembra que os primeiros días foron 
complicados, tanto para os animais 
como para os traballadores, pero “co 
paso do tempo, compensa moito”.

Chegaron a muxir cos primeiros 
dous robots sobre unhas 140 vacas, 
pero chegou un momento no que “non 
daban feito máis de 2,7 muxidos de 
media”, recorda. “Había que tomar 
unha decisión: poñemos outro robot 
ou reducimos o número de vacas”. 

Finalmente, lanzáronse a poñer o 
terceiro robot e, segundo conta Vis-
palia, “era unha decisión que tiña-
mos que ter tomado antes, pois no-
touse aumento na produción, mellor 
acceso das vacas a eles e máis faci-
lidade no traballo diario, pois non 

tiñamos que estar tan pendentes dos 
animais”.

Tras comprobalo nas súas carnes, 
consideran que “aliviar o traballo 
dos robots, non telos tan saturados, 
é unha vantaxe para nós e para os 
animais. Pasamos de estar en 2,7 
muxidos de media aos 3,4, mesmo 
algún día aos 3,5”. 

“Para min –subliña Moisés– é o 
mellor sistema que hai. As vacas te-
ñen tráfico libre, entran e saen can-
do queren e están moito máis tran-
quilas que coa sala. Como negocio, 
consegues facer os tres muxidos sen 
tanta man de obra, doutra maneira 
sería un traballo extra moi grande, 
e para nós, dános outra flexibilida-
de, xa non temos que estar aquí tan 
cedo nin meternos na sala a muxir. 

Só tes que controlar á mañá e á noite 
as poucas vacas que poidan ter un 
atraso ou algún tipo de problema, o 
resto do día os robots moxen sós”.

Os datos positivos facilitados po-
los robots, o manexo e o estado sa-
nitario dos animais axudáronlles 
hai seis anos a apostar polo secado 
selectivo. “É rarísimo que fagamos 
secado con antibiótico; moi puntual-
mente”, sinala.

CONTROL DOS CULTIVOS
Contan con 140 hectáreas, a gran 
maioría propias e un 30 % en alu-
gamento. “De momento a superficie 
que temos vénnos chegando para ser 
autosuficientes coas nosas forraxes, 
porque non temos pensado aumen-
tar máis as cabezas de gando. Só 
compramos o penso e, ás veces, algo 
de palla”, explica Juan José Pernas, 
outro dos socios da SAT xunto a Moi-
sés Vispalia, quen se encarga dos la-
bores das fincas.

Sementan unhas 50 ha a millo, unhas 
60 ha a herba e o resto dedícano para 
a herba seca. “As terras máis húmidas 
utilizámolas máis para o millo, por se 
veñen veráns secos, e as máis duras 
van á herba. Así podemos entrar nelas 
e temos máis facilidades á hora dos en-
silados”, afirma Pernas.

Adoitan botar o millo a finais do 
mes de abril ou durante a primeira 
quincena de maio e véñeno reco-
llendo a principios ou mediados de 
outubro. Segundo Juan José Pernas, 
“logramos sobre uns 40.000 kg/ha. 
Evidentemente, sempre dependemos 
das condicións meteorolóxicas, pero 
vimos alcanzando ese rendemento 
cun ciclo 280”.

En canto á herba, manexan rai-
grases e algún híbrido: “A primeira 
corta –di– facémola en abril e vimos 
realizando unhas tres cortas ao ano 
máis ou menos”.

Todos os traballos que implican as 
terras son asumidos por eles mes-
mos, menos o picado e o transporte, 
que o contratan a empresas exter-
nas. Para iso, dispoñen de todo tipo 
de maquinaria. 

 JUAN JOSÉ PERNAS:  
“A SUPERFICIE QUE TEMOS 
CHÉGANOS PARA SER 
AUTOSUFICIENTES COAS 
NOSAS FORRAXES”

Realizan tres cortas de herba ao ano

Logran un rendemento co millo duns 40.000 kg/ha

Margarita Penelas e Jesús Fiallega durante a súa visita á granxa

EQUIPO DE ASESORES
Para as diferentes áreas da gande-
ría, como son a alimentación, a re-
produción, a podoloxía ou a calidade 
do leite, contan con catro asesores 
externos: Ángel Ávila, Luis Díaz, Je-
sús Fiallega e Margarita Penelas, 
ademais do veterinario clínico habi-
tual, Jose Castiñeiro.

“Ángel Ávila está moi pendente da 
explotación. Cando temos que cam-
biar o silo xa se encarga de adaptar 
a ración ou cando xorde algún tema 
de diarreas ou algo así, contactamos 
con el e xa nos explica como actuar. 
Luis Díaz encárgase de todo o relati-
vo á reprodución dos nosos animais 
e Margarita Penelas realiza o control 
de calidade de leite; grazas a ela co-
mezamos a facer o secado selectivo”, 
apunta Vispalia.

En canto á reprodución dos ani-
mais, realizan a primeira insemina-
ción das xatas aos 14 meses, sempre 
dependendo do desenvolvemento 
corporal. “Intentamos –recalca Moi-
sés– que a esa idade os animais te-
ñan a altura e a capacidade idóneas 
para inseminalos”.

A media de inseminacións por pre-
ñez mantéñena en 1,9 para xovencas 
e en 2,8 para vacas e o intervalo en-
tre partos é de 455 días.

Para a detección de celos guíanse 
polos datos que lles facilitan os cola-
res: “A verdade é que detectan os celos 
moi ben, fiámonos moito deles e inten-
tamos inseminar cando o programa 
nos di que é o momento óptimo”. 

 M. V.: “ESTAMOS A TENTAR 
MELLORAR EN GRAXA E 
PROTEÍNA E, AO TER ROBOTS, 
É MOI IMPORTANTE PARA NÓS 
QUE AS VACAS TEÑAN BOS 
UBRES E BOA COLOCACIÓN 
DE TETOS”

LUIS DÍAZ

Servizo de Reprodución de Seragro SCG

“AS VACAS QUE TEÑEN A PRODUCIÓN ALTA 
SOSTIDA NO TEMPO SON MÁIS RENDIBLES 
SE ALONGAMOS A LACTACIÓN QUE SE 
CONSEGUIMOS PREÑALAS ANTES”

En que consiste o seu asesoramento  
en SAT As Pandas?

Desenvolvo o traballo técnico en reprodución dúas 
veces ao mes. Facemos unha revisión do posparto da 
vaca revisando a recuperación da matriz e o reinicio 
da actividade ovárica. Unha vez recuperada a vaca do 
parto, tratamos de conseguir unha nova xestación 
que reportará unha cría e a vaca volverá á súa fase 
produtiva, onde é máis rendible. 

Para conseguir o maior nivel produtivo de cada vaca, 
adoptamos unha medida técnica que é o manexo da 
xestación óptima. Para isto, consideramos cada vaca 
individualmente e temos en conta a produción, os 
días en leite de cada vaca e a media de produción 
da explotación. A todos os animais que estean por 
debaixo da media de produción iniciaráselles a 
inseminación cando os días en leite sexan o dobre 
da produción da vaca diariamente e, con todos 
aqueles animais que estean por encima da media 
de produción nun 20 %, esperaremos un máximo de 
180 días en leite, sempre e cando sigan mantendo 
ese 20 % de produción por riba da media.

Consideramos que as vacas que teñen esa produción 
alta sostida no tempo son máis rendibles se alonga-
mos a lactación que se conseguimos preñalas antes, 
en caso de que preñen e volvan a facer outro parto, 
porque vemos que esa diferenza produtiva non é 
significativa nese novo parto. Á parte, tamén temos 
moi en conta todos os problemas metabólicos que 
provoca un período seco e un parto novo. 

Cando empezou a traballar con eles e por que?

Con Moisés Vispalia xa estaba traballando antes 
de facer a SAT e, no momento en que se uniron os 
diferentes socios no 2011, seguín con eles. 

Hai diferenzas entre traballar con  
robots ou con sala?

Os datos dos robots son moito máis certeiros, no 
sentido de que a información é continua.

Ademais, a produción é máis sostida no tempo 
e adoita ser máis alta, o que nos marca o tipo de 
traballo reprodutivo.

Como axudan os datos dos robots á hora de 
desenvolver o seu traballo en reprodutivo? 

Os robots axudan moito porque nos facilitan moita 
información diaria.

Aínda así, para conseguir estes niveis produtivos, 
é moi importante que a xente das explotacións 
teña unha conciencia dos traballos técnicos, do 
manexo, da constancia e do mantemento de todos 
os protocolos. 

Están centrados en mellorar algún aspecto en 
concreto de cara ao futuro? 

Todas as explotacións cun nivel produtivo tan 
alto non poden deixar de revisar cada detalle, no 
manexo, no rendemento, na saúde dos animais, no 
benestar, no medio ambiente... Todo repercute na 
produción e no rendemento das vacas. 

Estamos centrados niso todos os días. Ante calquera 
problema ou posible mellora, abordámolo en 
equipo e intentamos corrixilo.

Vista aérea da gandería na parroquia vilalbesa de Goiriz

 M. V.: “ESTE É UN SECTOR QUE ALIMENTA A CIDADANÍA DO PAÍS, 
DO QUE DEPENDE MOITA XENTE, NON SÓ OS GANDEIROS. TEÑO 
ESPERANZAS DE QUE, POLA SÚA IMPORTANCIA, O FUTURO SEXA 
UN POUCO PROMETEDOR”

EN XENÉTICA: CALIDADES, UBRE  
E COLOCACIÓN DE TETOS
Os trazos xenéticos aos que máis 
prioridade lles dan na súa selección 
de touros son a produción, as calida-
des, o ubre e a colocación dos tetos. 
“Temos necesidade de subir os pa-
rámetros de graxa e proteína e, ao 
ter robots, é moi importante para 
nós que as vacas teñan bos ubres e 
boa colocación dos tetos para que 
o muxido sexa máis fácil. Á parte, 
valoramos tamén moito que teñan 
boas patas, boa capacidade e tamén 
a lonxevidade”.

O 100 % do seme que utilizan é de 
Xenética Fontao, tanto de sementais 
probados como xenómicos. Vispa-
lia recorda nomes como “Xacobeo, 
un touro que tivo moi bos animais, 
ou Sanxurxo, un semental con crías 
destacadas, sobre todo, pola produ-
ción. Agora estamos traballando con 
touros novos que veremos como re-
sultan”. A día de hoxe, están tamén 
apostando polo seme sexado para as 
xovencas.

Para o seu asesoramento nesta ma-
teria traballan co programa de apa-
reamentos de Africor Lugo e a súa 
media morfolóxica é de 79 puntos.

CONTRATO LÁCTEO
Con 47 litros de media por vaca e 
día e unhas porcentaxes de 3,88 % 
de graxa e 3,28 % de proteína, están 
vendéndolle o leite a Entrepinares 
e teñen contrato en vigor ata o 31  
de marzo.

“Estannos pagando un prezo base 
de 35,5 céntimos por litro e esíxennos 
uns mínimos de graxa e proteína de 
3,80 % e 3,30 %, respectivamente. Ta-
mén temos primas por superar esas 
calidades, tanto á alza como tamén á 
baixa, que poden descontarche”.

Están á espera do contrato que lles 
presente nos vindeiros días a empre-
sa e agardan, dependendo da oferta, 
tomar a decisión máis acertada.

Moisés Vispalia subliña que os cus-
tos de produción continúan subin-
do e o prezo do leite non segue esa 
mesma liña ascendente, pero aínda 
así defende que “este é un sector que 
alimenta á cidadanía do país, do que 
depende moita xente, non só os gan-
deiros. Creo que debemos conservar 
isto o mellor posible e teño esperan-
zas de que, pola súa importancia, o 
futuro sexa un pouco prometedor”. A 
esta idea tamén se suma o seu so-
cio Juan José Pernas, quen recalca:  
“A xente ten que comer e os gober-
nos deberan mirar un pouco máis 
por este sector”. 

